
					ਇਹ ਸਫ਼ਾ ਪ੍ਰਮਾਣਿਤ ਹੈ


ਨਾ ਇਹ ਚਾਕਰ ਚਾਕ ਕਹੀ ਦਾ 

ਨਾ ਇਸ ਜ਼ਰਾ ਸ਼ੌਕ ਮਹੀਂ ਦਾ।

ਨਾ ਮੁਸ਼ਤਾਕ ਹੈ ਦੁੱਧ ਦਹੀਂ ਦਾ।

ਨਾ ਉਸ ਭੁੱਖ ਪਿਆਸ ਕੁੜੇ।



ਬੁਲ੍ਹਾ ਸ਼ਹੁ ਲੁਕ ਬੈਠਾ ਓਹਲੇ। 

ਦੱਸੇ ਭੇਤ ਨਾ ਮੁਖ ਸੇ ਬੋਲੇ। 

ਬਾਬੁਲ ਵਰ ਖੇੜਿਆ ਤੋਂ ਟੋਹਲੇ।

ਵਰ ਮਾਂਹਢਾ ਮਾਂਹਢੇ ਪਾਸ ਕੁੜੇ।

ਕੌਣ ਆਇਆ ਪਹਿਨ ਲਿਬਾਸ ਕੁੜੇ।






ਕਪੂਰੀ ਰੇਵੜੀ ਕਿਉਂ ਕਰ ਲੜੇ ਪਤਾਸੇ ਨਾਲ।





ਕਪੂਰੀ ਰੇਵੜੀ ਕਿਉਂ ਕਰ 

ਲੜੇ ਪਤਾਸੇ ਨਾਲ।



ਤੇਲ ਤਿਲਾਂ ਦੇ ਲੱਡੂ ਨੇ ਜਲੇਬੀ ਪਕੜ ਮੰਗਾਈ 

ਡਰਦੇ ਨੱਠੇ ਕੰਦ ਸ਼ੰਕਰ ਤੋਂ ਮਿਸ਼ਰੀ ਨਾਲ ਲੜਾਈ 

ਕਾਂ ਲਗੜ ਨੂੰ ਮਾਰਨ ਲੱਗੇ ਗੱਦੋ ਦੀ ਗੱਲ੍ਹ ਲਾਲ। 

ਕਪੂਰੀ ਰੇਵੜੀ.....



ਹੋ ਫਰਿਆਦੀ ਲੱਖ ਪਤੀਆਂ ਨੇ ਲੂਣ ਤੇ ਦਸਤਕ ਲਾਈ।

ਗੁਲਗਲਿਆਂ ਮਨਸੂਬਾ ਬੱਧਾ ਪਾਪੜ ਚੋਟ ਚਲਾਈ।

ਭੇਡਾਂ ਮਾਰ ਪਲੰਗ ਖਪਾਏ ਗੁਰਗਾਂ ਬੁਰਾ ਅਹਿਵਾਲ 

ਕਪੂਰੀ ਰੇਵੜੀ.....



ਗੁੜ ਦੇ ਲੱਡੂ ਗੁੱਸੇ ਹੋਕੇ ਪੇੜਿਆਂ ਤੇ ਫਰਿਆਦੀ 

ਬਰਫੀ ਨੂੰ ਕਹੇ ਦਾਲ ਚਨੇ ਦੀ ਤੂੰ ਹੈ ਮੇਰੀ ਬਾਂਦੀ 

ਚੜ੍ਹ ਸਹੇ ਸ਼ੀਹਣਿਆਂ ਤੇ ਨੱਚਣ ਲੱਗੇ ਵੱਡੀ ਪਈ ਧਮਾਲ 

ਕਪੂਰੀ ਰੇਵੜੀ.....

